Emil LAFE

A KA PRAPASHTESE -UES, -UESHEM?

Kolegia Anila Cepani mé pyeste kohét e fundit me njé letér
cili ishte mendimi im né lidhje me mbiemrat e tipit i
punueshém, gé trajtohen si té formuar “me prapashtesén e re
-ueshém” te kreu “Mbiemri” né “Gramatikén” e quajtur e
Akademisé, ku uné kam hartuar kreun gé pérmban njohurité e
pérgjithshme pér fjaléformimin (“Struktura morfologjike e
fjalés dhe tipat e fjaléformimit™). Ajo i referohej edhe njé
artikulli tim, né té cilin jam shprehur: “Me interes té veganté (jo
vetém pér fjaléformimin) éshté edhe integrimi né gjuhén
standarde i ftipit t¢ temave fjaléformuese mé -ue, -ye té
gegérishtes (kérkue-s, i kérkue-shém, i thye-shém etj.).
Pérzgjedhja e formés normative té ndajshtesave me variante
dialektore dhe caktimi i drejtshkrimit té tyre tashmé éshté puné e
pérfunduar dhe ka ndodhur mé fort né njé ményré deri diku té
vetvetishme.” (Lafe, 2004, f. 191). Pra, kam folur pér tema
fjaléformuese mé -ue, -ye né gjuhén standarde. Para se té
merremi drejtpérdrejt me pyetjen, le t&€ pérmendim disa té dhéna
rreth fjaléve gé dalin me fundoret® -ues (emra e mbiemra), -ueshém
dhe -yeshém (mbiemra) né gjuhén shqipe.

Ndér gramatikat e paraluftés ajo e Ilia Dilo Sheperit
pérmban trajtimin mé té ploté té fjaléformimit (Dilo Sheperi
1927, kreu “Etimollogjia”, f. 127-144). Ky autor te paragrafi i
formimit té emrave prej foljeve (8 343) jep vetém njé emér té

1 Kété emértim prof. Mahir Domi e ka pérdorur pér té shénuar njé
segment fundor si tipar mé fort fonetik té fjalés, pavarésisht nése éshté
ose jo morfemé.

formuar nga njé temé foljore mé -ue me prapashtesén -s:
shkrués (format mé -ués né vend té -ues pérdoreshin atéheré nga
autorét toské ndoshta duke kujtuar se edhe né kété rast kemi
prapashtesén -&s, ashtu si te celés, shkelés). Te formimi i
mbiemrave prej foljeve (8 348) ky autor shkruan se mbiemrat
foljoré marrin prapashtimin -shém (ose -€m) dhe tregojné até qé
mund ose meriton té pésojé. P.sh. i nderueshém — ay gé meriton
té nderohet; i shkrueshém — ay gé mund té shkruhet; i
pélgyeshém — ay gé mund ose meriton té pélgehet ...”. Eshté pér
té véné re pérfshirja né gramatikén e tij e kétyre mbiemrave né
formén e gegérishtes (sipas toskérishtes sé asaj kohe do té ishin:
i nderuarshim, i shkruarshim, i pérlgyershim)?,

Kostag Cipo te “Gramatika” (1949) nuk ka asnjé emér a
mbiemér té formuar nga pjesorja mé -ue. Vetém te “Sintaksa”
(1952) ka pérdorur emrin mésues (krahas mésonjés), ndérsa te
“Gramatika” ka vetém formimet e toskérishtes mésonjés,
shkronjés si emra dhe disa mbiemra: mbiemér cilésonjés /
pércaktonjés, prapashtesé prodhonjése, gjindore sgaronjése,
emér (plotés) vepéronjés. Po késhtu edhe te “Sintaksa” gjejmé
emrat ¢lironjés, léronjés, ligjéronjés, mésonjés, mundonjés,
shkretonjés vepronjés, dhe mbiemrat fjalé kafshonjése, lokucione
koordinonjése, element / emér pércaktonjés, prapashtesé
prodhonjése, masa punonjése, ushtéria rrethonjése, ndajshtim
sgaronjés, fjali sqaronjése / urdhéronjése, lidhéz veconjése, emér
vepéronjés (edhe si emér)3.

Edhe te FGjSh (1954) i hartuar nén drejtimin e Kostaq
Cipos* formimet mé -ues jané té pakta. Jané pérfshiré dy terma té

2 Autorét e vjetér té Veriut kané rregullisht prapashtesén -shim, po ashtu
edhe né Jug (krahas -¢im e -shmé). (Xhuvani — Cabej, 1962, f. 85).

3 Te “Gramatika” gjendet vetém njé mbiemér mé -ueshém: i
(pa)lakueshém, ndérsa te “Sintaksa” gjemé edhe dy té tjeré: i
papajtueshém, i géndrueshém.

4 K. Cipo u nda nga jeta mé 6 janar 1952, duke e léné fjalorin té
pérfunduar. “Mé pas ai iu shtrua revizionimeve. Né kéto u hogén fjalé
qé s’ishin t€ nevojshme, u rishgyrtuan pérkufizimet e kuptimet e
fjaléve, u ripunuan, u ndregén e u plotésuan njé pjesé e miré e tyre, u
pasurua frazeologjia, u shtua materiali me shumé fjalé té tjera, u

administratés gjygésore, ftues e pérmbarues (t& Kkrijuar né
periudhén e pavarésisé) dhe pak fjalé té tjera, si drejtues,
helmues®, mésues, pérfagésues, sulmues, shogérues, té cilat jané
njohur si variante kryesore ndaj trajtave té toskérishtes drejtonjés,
mésonjés,  sulmonjés  shogéronjés, me  pérjashtim té
pérfagésonjés, pér t& ciléen mungon varianti gegérisht
pérfagésues. Kjo kategori fjalésh, ku shprehet edhe ndérveprimi i
dy varianteve letrare té shgipes, né vitet e métejme erdhi duke u
shtuar dhe né FGjSh 1980 jané regjistruar 838 fjalé té tilla®.

Mé 1960 u botua pjesa e paré e tekstit universitar
“Morfologjia e gjuhés sé sotme shqipe” nga Shaban Demiraj, ku
trajtohet edhe formimi i emrave e i mbiemrave. Né até kohé nuk
flitej ende pér njé shqipe letrare té njésuar, po pér dy variante
letrare me bazat dialektore pérkatése; toskérishten dhe
gegérishten. Prandaj autori emrat e tipit mésues, shkrues etj.,
dhe mbiemrat e tipit i durueshém, i mendueshém etj., i shpjegon
si té formuar nga pjesorja (nénkuptohet e gegérishtes)
pérkatésisht me prapashtesat -s dhe -shém (Demiraj 1960, f. 50,
83), pa gené nevoja té njohé ndonjé prapashtesé -ues ose -
ueshém, si¢ do té ndodhte mé voné me “Gramatikén” e
Akademisé, ku ai éshté redaktor i véllimit “Morfologjia”.

Gjithmoné rritja e sasisé kérkon interpretim té dukurisé
pérkatése, aqg mé tepér kur me Kongresin e Drejtshkrimit (1972)
dhe me “Drejtshkrimin e gjuhés shgipe” (1973) u sanksionua
shqgipja standarde. Prandaj fjalét mé -ues, ashtu edhe ato mé -
ueshém, pavarésisht nga burimi i tyre prej gegérishtes, kérkonin
njé shpjegim brenda strukturés gramatikore té shqipes standarde.

rishikua ortografia.” (FGjSh 1954, Parathénie, f. IV). Besoj se
pérfshirja e pakté e fjaléve mé -ues né kété fjalor shpjegohet pjesérisht
edhe me pohimin e autoréve se “pér té mos rritur shumé véllimin e
fjalorit, jané Iéné jashté disa kategori fjalésh té prejardhura qé
kuptohen lehté e s’kan€ njé p€rdorim aq té gjeré e té géndrueshém.”
(Po aty, f. V). Si fjalé té tilla “gé kuptohen lehté”, mund té jané
véshtruar p.sh. ngjyrues, pérdorues, studiues, vrapues etj.

5 Pér kété mbiemér mungon forma helmonjés e toskérishtes.

6 Numéruar sipas: Snoj, Marko: Rucklaufiges Worterbuch der
albanischen Sprache. Helmut Buske Verlag Hamburg, 1994, 482 f.

Pérpjekjen e paré pér kété e ndeshim te “Gramatika e gjuhés
shqgipe” e hartuar né Institutin e Gjuhésisé dhe té Letérsisé, gé e
pérmendém mé lart si “Gramatika” e Akademisé (shih:
Gramatika 2002). Po japim mé poshté shpjegimet pér ¢éshtjen né
fjalé te pjesét pér formimin e emrave dhe t¢€ mbiemrave me
prapashtesa:

“Tek emrat e tipit dégjues, hetues, krijues, mésues,
ndértues, shkrues etj., prapashtesa -s né krye té herés i éshté
shtuar trajtés sé pjesores mé -ue: ndértue, mésue té dialektit
verior. Duke hyré né gjuhén letrare, formimet e kétij tipi kané
shérbyer edhe si model pér té formuar fjalé té reja, késhtu gé u
krijua njé prapashtesé e zgjeruar -ues me té cilén formohen emra
vepruesish nga foljet mé -oj: kérkues, Iémues, pésues, shpues etj.”
(Gramatika 2002, f. 133 v, autor Fatmir Agalliu).

Té& njéjtin interpretim gjejmé edhe te pjesa ku trajtohet
formimi i mbiemrave: “Njé prapashtesé shumé prodhimtare né
gjuhén e sotme té njésuar letrare éshté prapashtesa -ues, me té
cilén formohen mbiemra pérkatésoré nga tema foljore né -o, -ua,
gé tregojné marrédhénie ndaj njé wveprimi, p.sh. ngarkues,
gortues, shkarkues, vlerésues, trajtues blues, rrues, shpues etj.
Para prapashtesés -ues bie -0, -ua e temés. Kurse nga foljet me
temé né -e, -ye, formohen mbiemra me prapashtesén -yes, si
rrémb-yes, shpérbl-yes, ushg-yes etj.” (Gramatika 2002, f. 188 v.,
autor Ali Dhrimo).

Po né kété vijé arsyetimi autori i kreut né fjalé njeh edhe njé
prapashtesé -ueshém: “Njé numér shumé i madh mbiemrash té
nyjshém formohen edhe me prapashtesén e re -ueshém nga foljet
me temé né -o. Si temé fjaléformuese shérben veté tema e foljes,
duke réné prapashtesa e saj -0. P.sh.: i avullueshém, i gmueshém,
i déshirueshém, i mrekullueshém, i trishtueshém etj. Me kété
prapashtesé formohen mbiemra edhe nga foljet me temé né -ua,
p.sh.: bluaj - i blueshém, shkruaj - i shkrueshém. Sic shihet, te
kéta mbiemra tema fjaléformuese e bjerr togun -ua- pérpara
prapashtesés.” (Gramatika 2002, f. 193 v.).

Né monografiné pér formimin e emrave né gjuhén shqipe,
hartuar pas botimit t& “Gramatikés” sé Akademisé, E. Hysa, kur
trajton emrat e formuar me prapashtesén -(&)s, shénon se ajo

“bashkohet rregullisht me tema foljore, kryesisht me temén e
pjesores, e mé rrallé me tema té sé tashmes™, pa u shprehur se
¢’€shté kjo pjesore prej sé cilés formohen emra té tillé, si botues,
drejtues, ndértues etj. (Hysa 2004, 155). Pér njé prapashtesé -ues,
gé “formon njé kategori té pasur emrash veprues (nonina
agentis), si dérgues, krijues, kallézues, mésues, mundues,
ndigjues, pajtues, sulmues, shélbues, shkues, tregues”, kané béré
fjalé mé herét A. Xhuvani — E. Cabej, duke vérejtur atéheré se
“né gjuhé té shkrimit mbizotéron sot kjo trajté e gegérishtes, gé
né shumé rasa éshté pérgjithésuar né gjuhé.” (Xhuvani — Cabej
1962, f. 98). Mendoj se pér kété géndrim autorét mund té jené
ndikuar nga kjo gé njé numér i madh emrash e mbiemrash mé -
ues vijné prej foljesh té formuara nga tema emeérore, si bised-oj,
grimc-oj,komand-oj, larg-oj, mjek-oj, plug-oj, sked-oj, streh-oj,
sulm-oj etj., dhe tema e tyre fjaléformuese ndihet si e tillé edhe
pér fjalét mé -ues, d.m.th. sulmoj e sulmues ndihen si té formuara
nga njé temé e pérbashkét sulm-.

Ndérkaq kéta autoré nuk kané njohur ndonjé prapashtesé -
ueshém dhe mbiemrat si i c¢mueshém, i dégjueshém, i
mendueshém, i shkueshém, i shtueshém etj., i kané trajtuar te
prapashtesa -shém, duke i cilésuar si “formime gé dalin nga
pjesorja e gé jané karakteristike té gegérishtes” dhe duke vérejtur
gjithashtu se gegérishtja ka edhe ndajfolje me kété prapashtesé, si
gézueshém, kuptueshém etj. (Xhuvani — Cabej 1962, f. 85). Pra,
pér kété kategori fjalésh nuk kané mbajtur té njéjtin géndrim si
pér fjalét mé -ues. Besoj té jeté dicka e rastit gé né punimin e tyre
pér prapashtesat kéta autoré nuk pérmendin shembuj formimesh
nga pjesorja me temé mé -ye, e pérbashkét pér toskérishten e
gegérishten, si i malléngjyeshém, i pashlyeshém, i shkélgyeshém
etj. (malléngjyer - malléngjye; shlyer - shlye, shkélgyer -
shkélqgye), té cilat, edhe pse mund té kené dalé nga gegérishtja,
shpjegohen fare miré si formime me -shém (e jo me -yeshém). Te
mbiemrat si défryes, shpérthyes etj. nuk éshté e nevojshme té
métohet pér njé prapashtesé -yes, pasi kéta mbiemra fare miré
shpjegohen si té formuar nga tema e pjesores sé gjuhés letrare me
prapashtesén -s, d.m.th. si rrémbye-s, shpérblye-s, ushqye-s dhe
Jjo si rrémb-yes, shpérbl-yes, ushg-yes (shih citimin mé lart).

Le té kemi parasysh se mé 1962 nuk kishim ende njé gjuhé
letrare shqipe té njésuar ose njé shqipe standarde, si sot. Né
rrethanat e sotme béhet e nevojshme gé ¢éshtja kemi apo jo
prapashtesa -ues dhe -ueshém té trajtohet e té gjejé zgjidhje
brenda strukturés gramatikore té shqipes standarde. Qéndrimi im
lidhur me pyetjen gé éshté véné edhe si titull i késaj kumtese,
gshté po ai i shprehur te artikulli im, nga i cili del se
prapashtesat fjaléformuese jané -s dhe -shém. Po ajo gé gjendet
para prapashtesés te fjalé si sulmues, i punueshém etj., ¢’éshté?
Shpjegimet me rénie tingujsh gé jané dhéné te “Gramatika” e
Akademisé (para prapashtesés -ues bie -0, -ua e temés) nuk
géndrojné, sepse pér réniet e tingujve ka njé arsye fonetike, gé
kétu mungon’. Pra né té vérteté nuk bie asgjé. Si pasojé e keétij
géndrimi, edhe mbiemrat si: rrémbyes, shpérblyes, ushqyes etj.,
ose i rrémbyeshém, i shpérblyeshém, i ushgyeshém etj., jané
shpjeguar te “Gramatika” (shih citimet mé lart) si formime
pérkatésisht me prapashtesat -yes, -yeshém. Kjo jo vetém nuk i
pérgjigjet sé vértetés shkencore e historike, por éshté edhe krejt e
panevojshme, pasi fjalét e mésipérme shpjegohen pér bukuri si té
formuara nga tema e pjesores né gjuhén standarde: rrémbye-r,
shpérblye-r, ushqye-r.

Gramatika tradicionale nuk i jep dot shpjegim té
kénagshém késaj dukurie. Mendoj se pér t’i dhéné njé pérgjigje
mé té drejté, mé té argumentuar pyetjes sé shtuar te titulli i
késaj kumtese, éshté e nevojshme ta véshtrojmé céshtjen sipas
gramatikés strukturaliste deskriptive, duke e shtriré konceptin e
alomorfit edhe né fjaléformim, pra duke pranuar se kemi edhe
tema foljore gé shfagen vetém né fjaléformim dhe qgé nuk
pérputhen me temat paradigmatike. Né kété rast pér foljet e
zgjedhimit té paré, ku pérfshihen foljet mé zanore ose mé tog
zanoresh, té cilat né vetén e paré njéjés té sé tashmes marrin
mbaresén -j, si puno-j, shkrua-j (Gramatika 2002, f. 279),
krahas dy temave paradigmatike (mé -o dhe mé -ua), té& njohim

7 P.sh. bie -&-ja fundore e patheksuar e emrave né formimin e foljeve me
prapashtesén -0, qé merr theksin e fjalés: puné > punoj.

edhe njé temé té treté, gé i takon vetém fjaléformimit, d.m.th.
temén mé -ue.

Kjo ményré véshtrimi ka té mirén se ruan parimin e
historizmit, d.m.th. pranon té vértetén gé kéta emra e mbiemra
jané formuar sipas sistemit fjaléformues té gegérishtes dhe jo
duke réné kjo apo ajo zanore etj.; e dyta, ruan njésiné e
prapashtesés -s, -shém, pa pasur nevojé pér té shpikur
prapashtesa konglomerate té pagena. Pra, né pérshkrimin
morfologjik té shqipes té shpjegohet se foljet e tipit punoj kané
tri tema: puno-, punua- (gé dalin gjaté zgjedhimit), dhe punue-
(gjaté fjaléformimit). Kjo e fundit éshté integruar né sistemin e
fjaléformimit té gjuhés standarde nga gegérishtja popullore dhe
letrare. Né kété ményré shmangen té gjitha véshtirésité dhe
luhatjet né trajtimin e prapashtesave -s,-shém apo -ues, -ueshém
dhe jo vetém nuk shtrembérohet rruga e vérteté e integrimit té
tyre né leksikun e shqipes, por del né pah edhe njé tipar
domethénés i formimit té shqipes standarde: ndérveprimi
dialektor né ndértimin e sistemit fjaléformues.

